
Məqalədə ilk dəfə olaraq Quba-Xaçmaz iqtisadi-coğrafi rayonuna aid olan hər bir bölgədə 

taxılçılığın hündürlük qurşaqları üzrə ərazi təşkili öyrənilmiş və perspektivdə onun daha yaxşı 

inkişaf etdirilməsi üçün müafiq tövsiyələr verilmişdir. 

Müasir şəraitdə Azərbaycanda taxılçılığın inki-

şaf etdirilməsi və respublika əhalisinin un və un 

məhsullarına olan tələbatının ödənilməsi dövlət si-

yasətinin əsas tərkib hissəsidir. Bu baxımdan Azər-

baycan Respublikası regionlarının sosial-iqtisadi 

inkişafı haqqında qəbul edilmiş Dövlət proqram-

larının (2009-2013 və 2014-2018-ci illər) taxılçı-

lığın inkişaf etdirilməsi baxımından əhəmiyyəti bö-

yükdür. Burada ilk növbədə respublika ərzaq təhlü-

kəsizliyinin təmin edilməsində taxılçılığın inkişaf 

etdirilməsinə xüsusi diqqət ayrılmışdır. Taxılçılıq 

xüsusi məhsul kimi bitkiçilikdə və ərzaq məhsul-

ları sırasında aparıcı yer tutduğundan onun əkinini 

və istehsalını artırmaq məqsədi ilə 2007-ci ildə 

dövlət tərəfindən hər hektara görə 80 manat də-

yərində kompensasiya verilməyə  başlanmışdır [4]. 

 Bu tədbirlərin nəticəsidir ki, 2005-ci ildən baş-

layaraq, respublikada olduğu kimi, Quba-Xaçmaz 

iqtisadi rayonunda da taxılçılığın inkişafında artım 

tempi müşahidə olunur. Belə ki, əgər 2000-ci ildə 

Quba-Xaçmaz iqtisadi rayonunda taxıl 99 min ton 

olmuşdursa, 2014-ci ildə bu göstərici  211,2 min 

ton təşkil etmişdir,  bu da göstərilən dövr ərzində 

112 min ton, yəni 2,1 dəfə çox artım deməkdir [2]. 

Quba-Xaçmaz iqtisadi-coğrafi rayonunun aqro-

iqlim, torpaq və su ehtiyatları, onların coğrafi yer-

ləşməsi taxılçılığın  ərazi təşkilində və inkişafında 

mühüm yer tutur. Tədqiqat ərazisində strateji əhə-

miyyətə malik taxılçılığın inkişafı üçün olan poten-

sial imkanları nəzərə alaraq regionun daxili tələba-

tını yerli taxıl məhsullarının istehsalının artırılması 

və ölkənin xaricdən idxalı etdiyi məhsulun bir his-

səsini yerli istehsal hesabına əvəzləməklə ödəmək 

olar. Həmçinin taxıl emalı müəssisələrinin də po-

tensial imkanları nəzərə alınmaqla, yenilərinin də 

yaradılması öz təsdiqini tapmalıdır. Bu baxımdan 

Quba-Xaçmaz iqtisadi-coğrafi rayonunun ayrı-ayrı 

inzibati rayonları üzrə taxıl əkinlərinin Xəzər dəni-

zi səviyyəsindən başlayaraq hündürlük qurşaqları 

üzrə inkişafını və yerləşməsini öyrənməyə çalışmı-

şıq. 

Respublikanın ümumi taxıl əkinlərinin qurulu-

şunda Xaçmaz rayonunun payı  31,5 min ha və ya 

4,1%, tədqiqat regionunda isə 37,3%-i təşkil edir. 

Bölgənin əkin sahələrinin quruluşunda, qarğıdalı 

istisna olmaqla (406 ha), buğda (25905 ha) və arpa 

(5132 ha) əkinləri aparıcı yer tutur. Lakin bölgənin 

dəniz səviyyəsindən hündürlük qurşaqları üzrə ta-

xılçılığın yerləşməsi bir-birindən tamamilə fərqlə-

nir. 

Xaçmaz rayonunun ərazisi əsasən  dəniz səviy-

yəsindən mütləq hündürlüyü 200 m-ə qədər olan 

sahələrdə yerləşmişdir ki, burada da, müvafiq ola-

raq, bölgənin əhalisinin əksəriyyəti–169 min nəfəri 

məskunlaşmışdır. Bu qurşaqda məskunlaşan əhali-

nin 38,7%-i şəhər, 61,3%-i kənd yaşayış məntəqə-

lərində yaşayır. Ərazidə əhali əsasən kənd təsər-

rüfatı məhsullarının becərilməsi və onların istehsalı 

ilə məşğul olur. O cümlədən bölgənin taxıl əkinlə-

rinin 97,9 %-i Xəzər dənizi səviyyəsindən 200 m-ə 

qədər olan sahələrdə əkilir. Rayonun əsas buğda 

əkin sahələri Qalağan (5100 ha), Çarxı (1997 ha), 

Qaraçı (1650 ha), Köhnə Xudat (1605 ha), Müşkür 

(1450 ha) və Dədəli (1440 ha) inzibati ərazi vahid-

lərinin (İƏV) payına düşür [5].  

Taxıl əkinləri içərisində arpa əkin sahələrinin 

Quba-Xaçmaz iqtisadi-coğrafi rayonu  üzrə  

27,3%-i, respublika üzrə isə 1,9 %-i yalnız Xaçmaz 

bölgəsinin payına düşür. Bölgənin arpa əkinlərinin 

99,1%-i dəniz səviyyəsindən 200 m-ə qədər olan 

sahələrdə becərilir. Niyazoba (1310 ha), Qalağan 

(800 ha), Çarxı (700 ha), Dədəli (280 ha) və Ləcət 

(270 ha) yaşayış məntəqələrində arpa becərilməsi 

yaxşı inkişaf etmişdir. 

Xaçmaz rayonunda qarğıdalı əkinlərinin və is-

tehsalının 84 %-i dəniz səviyyəsindən 200 m-ə qə-

dər olan sahələrdə yerləşir. Qarğıdalının becəril-

məsi əsasən Yeni Həyat (65 ha), Nərəcan (52 ha), 

Çarxı (50 ha) və Susayqışlaq (44 ha)  inzibati ərazi 

dairələrində yerinə yetirilir. 

Xaçmaz rayonunda ümumi taxıl əkinlərinin 

2,1%-i dəniz səviyyəsindən 201-500 m yüksək-

liklərdə, 2 inzibati ərazi vahidliyində-Yeni Həyat 

(669 ha) və Hacıəlibəy (10 ha) sahəsində yerləşir. 

Bu hündürlükdə yalnız Yeni Həyat İƏV-də 502 ha 

buğda, 102 ha arpa və 65 ha qarğıdalı əkilmişdir. 

Rayonun qarğıdalı əkinlərinin 16,1%-i bu hündür-

lükdə cəmlənmişdir. 

Siyəzən rayonunda 40 min nəfər əhali qeydə 

alınmışdır ki, onun da 64,4%-i şəhər, 35,6%-i kənd 

yaşayış məntəqələrində yaşayır. Ərazidə əhali əsa-

sən neft-qaz çıxarma, kənd təsərrüfatı məhsulları-

nın becərilməsi və onların istehsalı ilə məşğul olur. 

Rayonda ümumi taxıl əkinləri 2915 ha təşkil edir 

ki, onun da əsas hissəsini buğda (1534 ha) və arpa 

(1349 ha) əkin sahələri təşkil edir. Digər əkin sa-

hələrindən qarğıdalı (32 ha) əkini isə azlıq təşkil 

edir. Qeyd edək ki, iqtisadi rayon üzrə taxıl əkin 

sahələrinin 1,9%-i Siyzən rayonunun payına düşür 

və bunun da 67,9 %-i  dəniz səviyyəsindən 200 m-

ə qədər olan hündürlükdə becərilir. 

Siyəzən rayonunda dəniz səviyyəsindən 200 m-ə 

qədər olan sahələrdə taxıl əkinləri 1986 ha ol-

maqla, onun da əsas hissəsini buğda (1035 ha) və 

arpa əkinləri (919 ha) təşkil edir. Üçüncü yerdə 

qarğıdalı əkini durur, onun da  cəmi əkin sahəsi 32 

ha-dır. Bu hündürlük qurşağındakı buğda sahələri 

Siyəzən rayonu üzrə olan ümumi buğda əkinlərinin 

67,7%-ni və arpa əkinlərinin 68,1%-ni təşkil edir. 

Rayondakı qarğıdalı əkininlərinin isə hamısı bu 

hündürlükdə cəmlənmişdir. Buğdanın əsas hissəsi 

Həmyə (483 ha), Yenikənd (348 ha), Məşrif (243 

ha) və Eynibulaq (171 ha) inzibati ərazi vahidləri 

ərazisində becərilir. Arpa əkinləri isə əsasən Yeni-

kənd (340 ha), Eynibulaq (234 ha), Həmyə (232 

ha) və Dağ Quşçu (158 ha)  inzibati ərazi vahid-

lərində becərilir. Qarğıdalının cəmi əkin sahəsi 32 

ha olmaqla, Beşdam (22 ha), Yenikənd (5 ha) və 

Həmyə (5 ha) inzibati ərazi vahidinin ərazisində  

əkilmişdir. 

Siyəzən rayonunun taxıl əkinlərinin 8,9%-i dəniz 

səviyyəsindən 200-500 m-ə qədər hündürlüklərdə 

yerləşir. Yalnız Sədan inzibati ərazi vahidi bu yük-

səklik qurşağında yerləşir ki, burada da 142 ha buğ-

da, 116 ha arpa əkilmişdir. İnzibati rayon üzrə buğ-

da əkinlərinin 9,3%-i və arpa əkinlərinin 8,6%-i  bu 

hündürlükdə becərilir. 

Siyəzən rayonunda dəniz səviyyəsindən 500-

1000 m-dən yüksəkliklərdə rayonun ümumi taxıl 

əkininlərinin (671 ha) 23%-i yerləşir. Rayonda əki-

lən buğdanın (357 ha) 23,3%-i və arpanın (314 ha) 

23,3%-i bu qurşaqda yerləşir. Rayonun bu yüksək-

lik qurşağında  yerləşən Məşrif (243 ha) və Dağ 

Quşçu (114 ha) İƏV-də buğda,  Dağ Quşçu (158 

ha), Məşrif (94 ha) və Ərzikuş (62 ha) İƏV-də isə 

arpa becərilir. 

Quba-Xaçmaz iqtisadi-coğrafi rayonundakı 

buğda əkinlərinin 9,3%-i Şabran bölgəsinin payına 

düşür. Şabran rayonundakı buğda əkinlərinin 

70,4%-i dəniz səviyyəsindən 200 m-ə qədər olan 

sahələrdə əkilir. Rayonun əsas buğda əkin sahələri 

Ağalıq (1300 ha), Gəndov (1132,2 ha), Əmirxanlı 

(906,5 ha), Çölquşçu (722,9 ha), Dəvəçi (Təzə-

kənd) (513,1 ha) və Şabran şəhəri (409,4 ha) İƏV-

nin ərazisində yerləşir. Rayonun taxıl əkinlərinin 

19,3%-i arpa sahələrinin payına düşür ki, onun da 

78,6 %-i dəniz səviyyəsindən 200 m-ə qədər olan 

sahələrdə əkilir. Gəndov (938 ha), Ağalıq (884 ha), 

Dəvəçi (Təzəkənd) (848 ha), Əmirxanlı (570 ha) və 

Çölquşçu (443 ha) İƏV bu sahədə xüsusliə fərq-

lənir. Qarğıdalı əkinləri burada çox zəif inkişaf et-

mişdir. Qarğıdalı əıkinlərinin 0,9%-i Şabran rayo-

nun payına düşür ki, onun da hamısı dəniz səviy-

yəsindən 200 m-ə qədər olan sahələrdə becərilir. 

Qarğıdalı əkinlərinin hamısı Ağalıq (5,33ha), Rə-

himli (2 ha), Uzunboyad (0,88 ha) İƏV sahəsində  

cəmlənmişdir. 

Şabran rayonunun taxıl əkinlərinin 19,8%-i 

201-500 m-ə qədər hündürlüklərdə yerləşir. Bu 

qurşaqda buğda əkinləri əsasən Əmirxanlı (906,5 

ha), Taxtalar (334,5 ha), Düzbilici (241,4 ha) 

inzibati ərazi vahidlərinin payına düşür. Şabranın 

ümumi buğda əkinlərinin 21,8%-i bu qurşaqda yer-

ləşir. Şabran rayonunda ümumi arpa əkinlərinin 

17,2%-i 200-500 m-ə qədər hündürlüklərdə, əsasən 

Əmirxanlı (569,8 ha), Taxtalar (241,6 ha) və Düz-

bilici 23,7 ha) inzibati ərazi vahidlərinin ərazisində 

yerləşir. 

Şabran rayonunda dəniz səviyyəsindən 500-

1000 m yüksəkliklərdə rayonun ümumi taxıl əkin-

lərinin 6,1%-i (713,7 ha), o cümlədən buğda əkin-

lərinin 505 hektarı və ya 7,4%-i bu qurşaqda yer-

ləşir. Buğda əkininə görə Pirəbədil (255,3 ha), Qor-

ğan (127,2 ha) və Zeyvə (122,5 ha) İƏV-i aparıcı 

yer tutur. Bu qurşaqda rayonun arpa əkinləri 205,5 

ha olmaqla, ərazinin 4,2%-ni əhatə edir. Burada 

arpa əkinləri  əsasən Pirəbədil (127,2 ha), Qorğan 

(46,6 ha) və Zeyvə (31,7 ha) İƏV-də  becərilir. 

1000-1500 m yüksəklik qurşağına Şabran rayo-

nunun yalnız Çuxurazəmi İƏV daxilindəki 30,7 ha 

taxıl sahələrinin hamısı buğda əkinləridir.  

Quba rayonunda 200 m-ə qədər yüksəklikdə 

ümumi taxıl əkinlərinin 19,3%-i və ya 3604 hektarı 

cəmlənmişdir. Bu qurşaqda yalnız Vəlvələ inzibati 

ərazi vahidi yerləşmişdir.  İƏV-də 3550 ha buğda,  

50 ha arpa və 4 ha qarğıdalı əkilmişdir. Rayon üzrə 

buğda əkinlərinin 20,8%-i, arpa əkinlərinin 3,6%-i 

və qarğıdalı əkinlərinin 2,6%-i bu hündürlükdə 

yerləşir. 

Quba rayonunun 200-500 m yüksəkliklərində 

olan taxıl əkinləri 2903 ha sahəni əhatə edir. Ümu-

mi  taxıl əkin sahələrinin cəmi 15,6%-i bu yüksək-

lik qurşağında yerləşir ki, bunun da əsas hissəsini 

(2606 ha) buğda təşkil edir. Rayonun bu yüksəklik 

qurşağında buğda 15,2% olmaqla əsas əkin sahələri 

Talabıqışlaq (1559 ha), Vladimirovka (537 ha) və 

Hacıhüseynli (450 ha) və s. inzibati ərazi dairə va-

hidlərinin payına düşür. 200-500 m yüksəklikdəki 

sahələrdə rayon üzrə arpa əkin sahələri 18,6%-dir. 

Bu qurşaqda arpa yalnız Vladimirovka (200 ha) və 

Talabıqışlaq (61 ha) İƏV-də əkilmişdir. İqtisadi 

rayon üzrə qarğıdalı əkin sahələrinin 16,8%-i Quba 

rayonunun payına düşür. Rayonun qarğıdalı əkin-

lərinin 23,5%-i bu qurşaqda cəmlənmişdir ki, bu-

nun da əsas hissəsi Hacıhüseynli (18 ha) və Vladi-

mirovka (10 ha) inzibati ərazi dairə vahidləri ərazi-

lərində yerləşir. 

Quba rayonun dəniz səviyyəsindən 500-1000 m 

yüksəkliklərində taxıl əkini daha yaxşı inkişaf et-

mişdir. Bu qurşaqda rayonun ümumi taxıl əkinləri-

nin 53,7%-i və ya 18,7 min ha-ı yerləşmişdir və 

məhsuldarlıq 20-24 sent/ha təşkil edir. Rayonda 

əkilən 17,1 min hektar buğdanın 54%-i bu qurşağın 

payına düşür. Burada ən çox buğda əkinləri Xuc-

bala (2100 ha), İkinci Nügədi (1800 ha), Birinci 

Nügədi (1580 ha) və Zərqava (1470 ha)  İƏV ərazi-

sində yerləşir. Rayonun bu yüksəklik qurşağı üzrə 

arpa əkinlərinin əsas hissəsi Alpan (150 ha), Xuc-

bala (150 ha), Birinci Nügədi (140 ha), Çiçi (103 

ha) və Zəqava (100 ha) İƏV-də becərilir. Quba ra-

yonunun 500-1000 m-dən yüksəklikdə yerləşən 

qurşağı qarğıdalı əkinlərinin 55,6%-ini özündə 

cəmləyib. Bu qurşaqda qarğıdalı əkini sahəsinə gö-

rə ilk üç yeri müafiq olaraq Çiçi (25 ha), Rustov 

(14 ha) və İkinci Nügədi (13 ha) inzibati ərazi va-

hidləri tutur. 

Quba rayonunun 1000-1500 m yüksəklikləri 

arasında taxıl əkinləri 1956 ha olmaqla rayonun 

taxıl əkinlərinin 10,5%-ini əhatə edir. Rayonun 

buğda əkinlərinin 10%-i və ya 1714 ha-ı, arpa əkin-

lərinin isə  15,3%  və ya 214 ha-ı bu yüksəklik qur-

şağı daxilində becərilir. Bu yüksəklik qurşağı da-

xilində buğda əkinləri əsasən Qonaqkənd (1214 

ha), Aşağı Atuc (250 ha) və Xaltan (250 ha) İƏV-

də, arpa isə yalnız Qonaqkənd (144 ha) və Aşağı 

Atuc (70 ha) inzibati ərazi vahidlərinin ərazisində 

becərilir. Qubada bu qurşaq daxilində cəmi 28 ha 

qarğıdalı əkilmişdir ki, bu da rayondaki ümumi 

qarğıdalı əkinlərinin 18,3%-i deməkdir. Bu qurşaq 

daxilində İspik (9 ha), Aşağı Atuc (8 ha), Xaltan (6 

ha) və Güləzi (5 ha) İƏV-də qarğıdalı əkilmişdir. 

1500 m-dən yüksəkdə Quba rayonunun yalnız 

Buduğ İƏV-i yerləşir ki, burada da  177 ha taxıl 

əkilmişdir. Bu qurşaqda rayonun ümumi taxıl əkin-

lərinin 1%-i, arpa əkinlərinin isə 12,6%-i yer almış-

dır. 

Qusar rayonunda 200 m-ə qədər ümumi taxıl 

əkin sahələrinin 5,2%-i, yəni 2 inzibati ərazi vahidi 

200 m yüksəkliklərdə yerləşmişdir ki, bu da 

Şirvanovka (831 ha) və Qilahoba (600 ha) İƏV-

ləridir. Bu hündürlükdə yalnız Şirvanovka (708 ha 

buğda,  107 ha arpa və 16 ha qarğıdalı) və Qilahoba 

(396 ha buğda,  186 ha arpa və 18 ha qarğıdalı) 

İƏV-lərində əkilir ki, bu da ümumi inzibati rayon 

üzrə buğda əkin sahələrinin 5,3%-i, arpa əkin sahə-

lərinin 4,6%-i və qarğıdalı əkinlərinin 14,8%-i bu 

hündürlükdə yerləşən İƏV-lərində cəmlənmişdir. 

 

 

 

 

 

 

 

 

 

 

 

 

 

 

 

 

 

 

 

 

 

Şəkil 1.  Quba-Xaçmaz iqtisadi-coğrafi rayonunda hündürlük qurşaqları üzrə 

taxılçılığın ərazi təşkili 

Qusar rayonunda 200-500 m yüksəkliklərinin 

payına taxıl əkin sahələrinin 27,6%-i, məhsul yığı-

mının da 27,6%-i düşür. Bu yüksəklikdə altı İƏV 

yerləşir ki, bunların da hər birində kifayət qədər bö-

yük ərazidə taxıl əkilir. Bu İƏV-dən Qələcuqda 

1540 ha, İmamqulukənddə 1515 ha, Quxurobada 

1491 ha, Yuxarı Zeyxurda 1231 ha, Kuzun Qışlaq-

da 980 ha, Samurda 862 ha taxıl əkilmişdir. Rayo-

nun ümumi buğda əkinlərinin 5331 ha sahəsi, yəni 

25,4%-i bu yüksəklikdə yerləşmişdir ki, onun da 

əsas əkin  sahələri İmamqulukənd (1400 ha), Qu-

xuroba (1300 ha), Yuxarı Zeyxur (991 ha) və s. 

İƏV-də cəmlənmişdir. Arpa əkinləri isə Qələcuq 

(830 ha), Kuzun Qışlaq (650 ha), Yuxarı Zeyxur 

(240 ha), Samur (240 ha) və s. İƏV-də cəmlənərək 

rayonun ümumi arpa əkinlərinin 34,9%-ini əhatə 

edir. Ümumi  rayon üzrə qarğıdalı əkin sahəsinin 

25,2%-i bu qurşaqda yerləşmişdir və burada ən çox 

fərqlənən ərazilər Quxur oba (21 ha),  İmamqulu-

kənd (15 ha) İƏV-dir. 

Qusar rayonunun 500-1000 m  yüksəklik qurşa-

ğı, Quba rayonunda olduğu kimi,  taxıl əkin sahələ-

rinin ən çox yayıldığı və məhsuldarlığın da yüksək 

olduğu əkin ərazi sayılır. Belə ki, ümumi taxıl 

əkinlərinin (27613 ha) 56,5%-i, yəni 15592 hektarı, 

buğda əkinlərinin (20994 ha) 58,5%-i, 12272 hek-

tarı, arpa əkinlərinin (6389 ha) 50,6%-i, 3230 hek-

tarı bu yüksəklik qurşağında cəmlənmişdir. Bu qur-

şaqda əsas buğda əkinləri Balaqusar (1980 ha), 

Piral (1980 ha), Avaran (1331 ha) və Hil (1050 ha) 

İƏV-də yerləşir, arpa əkinləri isə digər İƏV-lərə 

Gədəzeyxur (1150 ha), Aşağı Ləyər (700 ha), Mu-

cuğ (285 ha) və Hil (265 ha) inzibati ərazi vahid-

lərinin ərazisində daha çox əkilmişdir. Rayonun bu 

qurşağı daxilində Qusar rayonunun qarğıdalı sahə-

lərinin (230 ha) 39,1%-i, yəni 90 hektarı burada 

əkilmişdir. Qarğıdalı əsasən Gədəzeyxur (20 ha), 

Qusar (10 ha), Həzrə (9 ha), Yuxarı Kalanxur (9 

ha) və s. inzibati ərazi vahidləri ərazisində əkil-

mişdir. 

1000-1500 m-dən yüksəkliklər arasında əkilən 

taxıl (2848 ha) sahələri Qusar rayonunun taxıl 

əkinlərinin 10,3%-ini əhatə edir. Rayonun ümumi 

buğda əkin sahələrinin 2266 hektarı və ya 10,8%-i, 

arpa əkin sahələrinin isə 8,4%-i, yəni 534 ha sahəsi 

bu yüksəklik qurşağı daxilindədir. Bu yüksəklik 

qurşağı daxilində buğda əkinləri Düz Tahir (1336 

ha), Urva (550 ha), Zindan Muruğ (365 ha) və Əniğ 

(15 ha) İƏV-i daxilində, arpa əkinləri də eyni 

ərazilərdə Zindan Muruğ (335 ha), Urva (100 ha), 

Düz Tahir (67 ha) və Əniğdə (32 ha) əkilmişdir. 

Qusarın bu qurşaq daxilində cəmi 48 ha qarğıdalı 

əkilmişdir ki, bu da rayondaki ümumi qarğıdalı 

əkini sahəsinin 20,9%-i deməkdir. Bu qurşaq daxi-

lində, sadəcə, Düz Tahir (43 ha) və Urva (5 ha) 

İƏV-də qarğıdalı əkilmişdir. 

Qusar rayonunda əkin sahələrinin 1500 m-dən 

yüksəklikdə yerləşən hissəsində rayonun ümumi 

taxıl əkin sahələrinin 0,5%-i yer almışdır. Bu yük-

səklik qurşağında yerləşən yalnız Sudur inzibati 

ərazi vahidliyində 21 ha buğda, 102 ha arpa əkin 

sahələri vardır. Rayon üzrə buğda əkin sahələrinin 

0,1%-ni, arpa əkin sahələrinin 1,6%-ni təşkil edir. 

Cədvəl 1 

Quba-Xaçmaz iqtisadi-coğrafi rayonunda 

hündürlük qurşaqları üzrə taxılçılığın inkişafı 

Hündürlüklər Taxılın əkin 

sahəsi, ha 

Taxıl 

yığımı, ton 

-27-200 metr 47091,5 109663 

201-500 metr 13776,5 24870 

501-1000 metr 26980,5 51986 

1001-1500 metr 4834,7 9353 

1501-metrdən 

yüksək 

300 632 

Kənd Təsərrüfatı Nazirliyinin 2013-cü il məlumatları 

Cədvəldən göründüyü kimi, 2013-cü ildə Quba-

Xaçmaz iqtisadi-coğrafi rayonunda ümumilikdə 93 

min hektar əkin sahəsi mövcud olmuşdur, bunun da 

50,7%-i (-27)-200 metr arasındakı hündürlükdədir. 

Ümumi taxıl yığımının 55,8 %-i bu yüksəklik 

qurşağının payına düşür. Regionda ikinci ən çox 

əkin sahəsi 500-1000 metr yüksəklik  arasında yer-

ləşir ki, buna uyğun olaraq da ən çox taxıl bu yük-

səklik qurşağında yığılmışdır. Regionun ən az əkin 

sahəsi olan yüksəklik qurşağı 1500 metrdən yük-

səkdə yerləşən ərazilərdir. Burada cəmi 300 hektar 

taxıl əkilmiş və 632 ton məhsul yığılmışdır. Bu 

hündürlük qurşağı regionun ümumi taxıl əkinləri-

nin və yığımının 0,32%-ni təşkil edir. Regionda 

hündürlük qurşaqları üzrə taxılçılığın səmərəli əra-

zi təşkili üçün aşağıdakıların yerinə yetirilməsi va-

cibdir: 

- növbəli əkin üsulunu tətbiq etməklə taxıl 

əkinlərini artırmaq və ildə iki dəfə məhsul götür-

mək; 

- yerli şəraitə uyğun olan yüksək məhsuldar 

buğda sortları yetişdirmək və onların əkin sahələ-

rini genişləndirmək; 

- taxıl anbarlarının, elevatorların və dəyir-

manların müasir tələblərə cavab verən səviyyədə 

yenidən qurulması; 

- taxılçılığın inkişafında intensiv üsuldan is-

tifadənin və əhalinin yerli məhsula tələbatının 80-

100% həcmində ödənilməsinin dəstəklənməsi. 

ТЕРРИТОРИАЛНЬАЯ ОРГАНИЗАЦИЯ 

ЗЕРНОВОДСТВА ПО ВЫСОТНЫМ ПОЯСАМ 

В КУБА-ХАЧМАЗСКОМ ЭКОНОМИКО-

ГЕОГРАФИЧЕСКОМ РАЙОНЕ 

В.Н.Джавадов 

В статье впервые исследуется территориальная 

организация зерноводства по высотным поясам в 

административных районах Куба-Хачмазского эко-

номико-географического района. Даются соотвест-

ствующие рекоммендации по перспективному раз-

витию этой отрасли.  

TERRITORIAL ORGANIZATION OF 

GRAIN-PRODUCING BY ALTITUDE BELTS IN 

GUBA-KHACHMAZ ECONOMIC-

GEOGRAPHIC REGION 

V.N.Javadov 

In the work, the territorial organization of grain-pro-

ducing is studied for the first time by altitude belts in the 

territory of Guba-Khachmaz economic-geographic re-

gion. The study was carried out on the every administra-

tive regions. Recommendations on relevant perspective 

development are given. 

 

 

 

 

 

 

 

 

 

 

 

 

 

  


